ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ  ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Ներկայացվող նախագծի նպատակն է ապահովել Հակակոռուպցիոն վերաքննիչ դատարանի վարչական շենքում դատական դահլիճների կահավորման հետ կապված ծախսերի փոխհատուցումը։ 
2․ Ընթացիկ իրավիճակը, խնդիրները և առաջարկվող կարգավորման բնույթը
Հակակոռուպցիոն վերաքննիչ դատարանի գործունեությունն ապահովելու համար ՀՀ քաղաքաշինության կոմիտեի պատվիրատվությամբ 2021 թվականից սկսած իրականացվում է Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական աշխատանքները: 
Շինարարական աշխատանքները գրեթե ավարտվել են և ներկայումս ընթանում են սենյակների և դահլիճների կահավորման աշխատանքները։ 
Հայաստանի Հանրապետության վերաքննիչ հակակոռուպցիոն դատարանի նոր վարչական շենքում դատական դահլիճների կահավորման անհրաժեշտությամբ պայմանավորված՝ «Գնումների մասին» ՀՀ օրենքի 15-րդ հոդվածի 6-րդ մասի համաձայն դատական դեպարտամենտի կողմից կազմակերպվել է «ԴԴ-ԳՀԱՇՁԲ-23/08» ծածկագրով գնման ընթացակարգ։
Կազմակերպված գնման ընթացակարգի շրջանակներում նվազագույն գին է ներկայացրել և բավարար է գնահատվել «ՀԵՆՐԻ-ՇԻՆ» ՍՊԸ՝ պայմանագրի կատարման համար առաջարկելով 11,040․0 հազ․դրամ։  
Մյուս կողմից, ՀՀ կառավարության 25.05.2023թ. թիվ 812-Ն որոշմամբ 20,992.00 հազ․ դրամ է հատկացվել էլեկտրոնային հաշտարարության տեղեկատվական համակարգի մշակման խորհրդատվական ծառայությունների մատուցման խորհրդատվական ծառայությունների ձեռքբերման նպատակով։ Սակայն ՀՀ արդարադատության նախարարության և «Վեբ Ֆաունդեյշն» ՍՊ ընկերության միջև կնքված պայմանագրի համաձայն 2023 թվականին վճարվելու է պայմանագրի 10 տոկոսի չափով, այսինքն՝ 2,099․2 հազ․ դրամ։ Վերոգրյալով պայմանավորված ներկայացվող նախագծով առաջարկվում է 1228 ծրագրի «31007․Էլեկտրոնային ռեսուրսների ստեղծման կամ արդիականացման նախագծերի ապահովում» միջոցառմամբ հատկացված գումարներից  11,040․0 հազ․ դրամը ուղղել 1080 ծրագրի «31001․Բարձրագույն դատական խորհրդի տեխնիկական հագեցվածության բարելավում» միջոցառմանը։ 
[bookmark: _GoBack]Հարկ է նշել, որ 1228 ծրագրի «31007․Էլեկտրոնային ռեսուրսների ստեղծման կամ արդիականացման նախագծերի ապահովում» միջոցառմամբ հատկացված գումարներից 7,852․8 հազ․ դրամը՝ Հայաստանի Հանրապետության վարչապետի 2023 թվականի հոկտեմբերի 10-ի N 02/16.4/34545-2023 հանձնարարականի շրջանակներում, առաջարկվել է ուղղել ՀՀ կառավարության պահուստային ֆոնդ։ 
3.Ակնկալվող արդյունքը
Նախագծի ընդունման արդյունքում կապահովվի ՀՀ դատական դեպարտամենտի և «ՀԵՆՐԻ-ՇԻՆ» ՍՊ ընկերության միջև Հայաստանի Հանրապետության վերաքննիչ հակակոռուպցիոն դատարանի նոր վարչական շենքում դատական դահլիճների կահավորման նպատակով «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրով նախատեսված գումարների վճարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության  021-2026թթ. ծրագրի 5.3, 5.5 կետերին, մասնավորապես, ապահովում է դատարանների շենքային պայմանների և տեխնիկական հագեցվածության կատարելագործումը, անմիջականորեն առնչվում է դատաիրավական բարեփոխումների 2022-2026թթ. ռազմավարությանը, Հայաստանի Հանրապետության հակակոռուպցիոն ռազմավարությանը և դրա իրականացման միջոցառումների ծրագրին։ 

